Nú hefur Nefnd MSÍ klárað að dæma í áfrýjun þeirri sem ég lagði fyrir nefnd MSÍ í sambandi við þau 20 stig sem voru dæmd af mér í Álfsnes keppninni. Ég vil hér segja frá minni hlið málssins
Eins og ég lít á málið á að dæma mig fyrir brot sem ég ekki framdi (a) þar sem vinnureglum MSÍ um framkvæmd slikra mála var ekki fylgt (b) og farið var eftir reglu sem er sannanlega vitlaust þýdd úr FIM reglunum (c).

(a) það sést á sjónvarpsupptökunni að ég keyri yfir startkaflann að guludekkjunum sem marka annanhluta brautarinnar(beyju #2)  því engar merkingar eru á startkaflanum sjálfum og sést þannig að ég keyri á milli startkaflans og hinns brautarkaflans, sérstaklega sést hversu langt ég er frá starthliðunum þegar ég fer framhjá þeim!

(b) Samkvæmt reglum MSÍ átti að kalla mig fyrir keppnisstjórn og kalla saman keppnisstjórn til að gefa mér séns á að verja mig og koma með þau rök að ég hefði ekki keyrt í öfuga átt á brautinni! Samkvæmt grein 5 í reglum MSI um kærumál: Yfirheyrslur:
”Yfirheyrslur kæranda og allra viðkomandi skal fara fram eins fljótt og mögulegt er eftir að kæra hefur verið lögð fram. Allir viðkomandi skulu boðaðir til að koma fram við yfirheyrsluna og þeir mega kom með vitni. Dómnefnd skal sjá til þess að boðanir hafi borist til allra viðkomandi persónulega. Komi ekki einhver viðkomandi eða vitni hans má dæma áfram. Verði úrskurður ekki gefinn strax í framhaldi af vitnaleiðslu skal tíma og staðsetningar getið.”
(c) Í reglum FIM er reyndar hvergi minnst á akstur í öfuga átt í brautinni, allir vita að það má ekki keyra í öfuga átt því það fellur undir hættulegan akstur. Í reglum FIM eru þar að auki alltaf refsingar stigvaxandi þ.e.a.s. það er hægt að dæma allt frá áminningu og upp í brottrekstur og jafnvel keppnisbann eftir alvarleika brotssins.

Keppnisstjóri sagði við mig eftir keppnina að hann hefði gert mistök í að tala ekki við mig áður enn hann hvað upp dóm!!

Þó að  6 grein MSI reglana segji að “ekki sé tekið við kæru á úrskurð dómara (svo sem endamarksdómara )” þá er þar átt við dómara sem þurfa að dæma í einstökum málum með eitt verkefni í tímaþröng, svipað og línudómarar í tennis. Þetta var ekki reyndin í þessu máli þar sem að keppni var lokið og nægur tími til að tala við viðkomandi aðila!
Að koma með þau rök sem Hákon setti fram á fundi á þriðjudag síðustu viku að það verði að fara strangt eftir reglunum þó að þær séu óréttlátar og nefndi sem dæmi ýmsar umferðarreglur sem væru löngu úrelltar enn samt ennþá í lagabálkum ...finnst mér algjörlega fáranleg rök þar sem allir vita að óréttlátum gömlum umferðarreglum er aldrei framfylgt ef ég man rétt stendur í umferðarreglum að ganga eigi á undan bifreið veifandi fána til að vara við, ef þessu væri framfylgt yrði traffíkin öllu verri en hún er í dag..!

Margir vita líka að ég kærði Einar á Akureyri fyrir að gera sama hlut og ég gerði á Álfsnesi !Norðanmenn dæmdu líka í kæru þeirri sem ég lagði fram á hendur Einari Sigurðar á keppninni fyrir norðan fyrir sama brot og ég átti að hafa gert, og ákváðu að vísa henni frá sem er ákvörðun sem ég fagna og finnst sjálfsögð! því eins og þeir nefna í dómi sínum , þá er regla þessi augljóslega ætluð til notkunnar þegar um hættulegt framferði er að ræða. Í dómnum er einnig sagt að augljóslega hefði Einar keyrt í öfuga átt á start kaflanum en að engin hætta hefði skapast og því engin ástæða til að dæma hann úr keppni.... þar nefna þeir líka að start kaflinn sé einungis notaður í startinu og sé því ekki í notkun þegar meint brot átti sér stað.
Síðustu 9 mánuði hef ég lagt á mig óheyrilega vinnu til að vera í þeirri stöðu sem ég er núna þ.e.a.s. að berjast um Íslandsmeistaratitilinn og ég veit líka að síðustu ár hafa aldrei verið meira en 15 stig á milli manna að móti loknu svo þessi 20 stig sem ég berst fyrir virkilega skipta sköpum í baráttunni um titilinn og líka fyrir Honda liðið í líðakeppninni.
 Þess vegna þykir mér ótrúlegt að óréttlæti eins og þetta sé látið líðast einfaldlega af því að

Ákveðnir aðilar eru of stolltir til að viðurkenna að þeir geti gert mistök og að svo að MSÍ nefndin hengi sig á tæknileg smáatriði til að komast hjá því að dæma á réttlátan hátt! 
Auk þessa veit ég að allavega helmingur keppnisstjórnar var ekki kallaður til og fékk ekki að vita af málinu! Og voru algjörlega á móti þessum dóm! Hákon hefur bréf frá þeim sem lýsir sterkum skoðunum þeirra mér í hag!

Látum Íslandsmótið ráðast í keppni á brautinni en ekki í orðaskaki !

Með kveðju Ragnar Ingi Stefansson
